
2012 թվականի              -ի  N           - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՄԻԱՎ/ՁԻԱՀ-Ի ԴԵՄ ՊԱՅՔԱՐԻ ԱԶԳԱՅԻՆ ԾՐԱԳՐԻՆ ԱՋԱԿՑՈՒԹՅՈՒՆ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ  ՄԻՋՈՑՆԵՐԻ  ԾԱԽՍՄԱՆ  2012  ԹՎԱԿԱՆԻ  ՆԱԽԱՀԱՇԻՎԸ  ՀԱՍՏԱՏԵԼՈՒ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2012  ԹՎԱԿԱՆԻ  ՊԵՏԱԿԱՆ  ԲՅՈՒՋԵԻ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2011  ԹՎԱԿԱՆԻ ԴԵԿՏԵՄԲԵՐԻ 22-Ի  N  1919-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ

«Հայաստանի Հանրապետության 2012 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 11-րդ կետին և Հայաստանի Հանրապետության կառավարության 1999 թվականի հունիսի 10-ի N 404 որոշմանը համապատասխան Հայաստանի Հանրապետության կառավարությունը ո րո շ ու մ   է.
1. Հաստատել Հայաստանի Հանրապետության առողջապահության նախարարության   «Հայաստանի Հանրապետությունում ՄԻԱՎ/ՁԻԱՀ-Ի դեմ պայքարի ազգային ծրագրին աջակցություն» դրամաշնորհային ծրագրի արտաբյուջետային հաշվի միջոցների ծախսման 2012 թվականի նախահաշիվը` համաձայն N 6 հավելվածի N 1 աղյուսակի և նշված նախա​հաշ​վով նախատեսված հատկացումների հաշվին գնումների իրականացման անվանացանկը` համաձայն N 8 հավելվածի:
2. «Հայաստանի Հանրապետության 2012 թվականի պետական բյուջեի մասին» Հայաստանի Հանրապետության օրենքի և Հայաստանի Հանրապետության կառավարու​թյան 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման մեջ կատարել փոփոխություններ և լրացումներ համաձայն NN 1, 2, 3, 4, 5, 6, 7, 8 հավելվածների:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ  «ԱՌՈՂՋԱՊԱՀԱԿԱՆ ՀԱՄԱԿԱՐԳԻ ՀԶՈՐԱՑՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2012 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011  ԹՎԱԿԱՆԻ ԴԵԿՏԵՄԲԵՐԻ 22-ի  N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)

      
«Հայաստանի Հանրապետության առողջապահության նախարարության «Հայաստանի Հանրապետությունում ՄԻԱՎ/ՁԻԱՀ-Ի դեմ պայքարի ազգային ծրագրին աջակցություն»  դրամաշնորհային ծրագրի արտաբյուջետային հաշվի միջոցների ծախսման 2012 թվականի նախահաշիվը հաստատելու, Հայաստանի Հանրապետության 2012 թվականի պետական բյուջեում և Հայաստանի Հանրապետության  կառավարության 2011 թվականի դեկտեմբերի 22-ի  N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի անհրաժեշտությունը պայմանավորված է հետևյալով`

- Հայաստանի Հանրապետության առողջապահության նախարարության և ՄԻԱՎ/ՁԻԱՀ-ի, տուբերկուլոզի և մալարիայի դեմ պայքարի Գլոբալ հիմնադրամի միջև դրամաշնորհային ծրագիրն իրականացնելու համաձայնագրով,

- Հայաստանի Հանրապետության կառավարության 2007 թվականի մարտի 1-ին ընդունված N 398 որոշմամբ հաստատված ՄԻԱՎ/ՁԻԱՀ-ին հակազդման ազգային ծրագրի իրականացմանն աջակցությամբ: 

Սույն իրավական ակտի ընդունման նպատակն է ծրագրի 2012 թվականի բյուջեի  հաստատումը` իրականացնելու ծրագրով նախատեսված միջոցառումները:

2. Ընթացիկ իրավիճակը և խնդիրները


Սույն դրամաշնորհը հատկացվել է ՀՀ առողջապահության նախարարությանը` աջակցելու Հայաստանի Հանրապետությունում ՄԻԱՎ/ՁԻԱՀ-ի դեմ պայքարի ազգային ծրագրին: Ծրագրի իրականացման նպատակն է Հայաստանի Հանրապետությունում բնակչության առավել վտանգի ենթարկվող խմբերի շրջանում նվազեցնել ՄԻԱՎ-ի տարածվածությունը: 


Ելնելով ծրագրի նպատակներից 2011 թվականի ընթացքում ՀՀ առողջապահության նախարարության և ծրագրի ենթաստացող կազմակերպությունների միջև (ՀՀ առողջապահության նախարարության «ՁԻԱՀ-ի կանխարգելման հանրապետական կենտրոն» ՊՈԱԿ, ՀՀ արդարադատության նախարարության քրեակատարողական վարչության բժշկական սպասարկման բաժին, ՀՀ առողջապահության նախարարության «Հոգեբուժական բժշկական կենտրոն» ՓԲԸ, ՀՀ առողջապահության նախարարության «Ակադեմիկոս Ս.Ավդալբեկյանի անվան առողջապահության ազգային ինստիտուտ») կնքվել են պայմանագրեր, և իրականացվել են ծրագրով նախատեսված միջոցառումները: 2012 թվականի ընթացքում պլանավորվում է կնքել նոր պայմանագրեր ենթաստացող կազմակերպությունների հետ, ինչպես նաև գնել դեղեր, լաբորատոր ծախսանյութեր, բժշկական սարքավորումներ և ծրագրով նախատեսված այլ ապրանքներ ու ծառայություններ:


2012 թվականի ընթացքում ծրագրով նախատեսվող այլ նպատակների, աշխատանքների և ապրանքների գնման նպատակով կանցկացվեն մրցույթներ և կկնքվեն պայմանագրեր` ՀՀ գնումների մասին օրենսդրությանը համապատասխան:  

3. Կարգավորման նպատակը և բնույթը


Սույն նախագծով նախատեսվում է հաստատել «Հայաստանի Հանրապետությունում ՄԻԱՎ/ՁԻԱՀ-ի դեմ պայքարի ազգային ծրագրին աջակցություն» դրամաշնորհային ծրագրի 2012 թվականի բյուջեն` ստորև նշված գործողությունների իրականացմանն աջակցելու նպատակով.

· հակառետրովիրուսային /ՀՌՎ/ բուժման տրամադրում ՄԻԱՎ-ով ապրող մարդկանց, 

· օպորտունիստական վարակների բուժման և կանխարգելման տրամադրում ՄԻԱՎ-ով ապրող մարդկանց,

· ԿԽՀ կետերին և լաբորատորիաներին տեխնիկական աջակցության տրամադրում,

· ՄԻԱՎ/ՁԻԱՀ-ի մոնիտորինգի և գնահատման ազգային միասնական համագարգի զարգացում,

· կադրային ներուժի զարգացում (մասնագետների վերապատրաստում),

· մեթադոնային փոխարինող բուժման տրամադրում ներարկային թմրամիջոցներ գործածողներին /ՆԹԳ/ քաղաքացիական սեկտրում և քրեակատարողական համակարգում,

· միգրանտների շրջանում տեղեկատվական սեմինարների իրականացում ՄԻԱՎ/ՁԻԱՀ-ի կանխարգելման նպատակով:

4. Նախագծի մշակման գործընթացում ներգրավված ինստիտուտները և անձիք

   
 Նախագծի կազմմանը մասնակցել է Հայաստանի Հանրապետության առողջապայության նախարարության Գլոբալ Հիմնադրամի ծրարգերը համակարգող խումբը:

5. Իրավական ակտի կիրառման դեպքում ակնկալվող արդյունքը


Այսպիսով, սույն իրավական ակտի ընդունմամբ հնարավոր կլինի ապահովել և աջակցել Հայաստանի Հանրապետությունում ՄԻԱՎ/ՁԻԱՀ-ի դեմ պայքարի ազգային ծրագրի իրականացմանը` ՄԻԱՎ/ՁԻԱՀ-ի տարածվածությունը Հայաստանի Հանրապետությունում կրճատելու, հիվանդներին համապատասխան բուժում տրամադրելու, ՄԻԱՎ/ՁԻԱՀ-ին կայուն հակազդման նպատակով բարենպաստ միջավայրի ձևավորուման ճանապարհով: 

Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

      «Հայաստանի Հանրապետության առողջապահության նախարարության «Հայաստանի Հանրապետությունում ՄԻԱՎ/ՁԻԱՀ-Ի դեմ պայքարի ազգային ծրագրին աջակցություն» դրամաշնորհային ծրագրի արտաբյուջետային հաշվի միջոցների ծախսման 2012 թվականի նախահաշիվը հաստատելու, Հայաստանի Հանրապետության 2012 թվականի պետական բյուջեում և Հայաստանի Հանրապետության  կառավարության 2011 թվականի դեկտեմբերի 22-ի  N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության 2012 թվականի պետական բյուջեում նախատեսվում է ավելացում եկամտային մասում`  533,011.0 հազար դրամի չափով և ծախսային մասում` 784,490.7 հազար դրամի չափով` դեֆիցիտը (պակասուրդը), որը կազմում է 251,479,7 հազար դրամ, կլրացվի առկա սկզբնական մնացորդի հաշվին:

ՏԵՂԵԿԱՆՔ

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
1. Այլ իրավական ակտերում փոփոխությունների և/կամ լրացումների անհրաժեշտությունը.

Իրավական ակտի ընդունման կապակցությամբ անհրաժեշտություն կառաջանա փոփոխություններ և լրացումներ կատարել «Հայաստանի Հանրապետության 2012 թվականի պետական բյուջեի մասին» Հայաստանի Հանրապետության օրենքում և «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության որոշման մեջ:






